
Uunga siunnersuut: Sermip erngullu niuernikkut iluaqutigineqarnissaat pillugu 

Inatsisartut inatsisaat nr. xx, xx. xxx 2018-imeersoq  

(Inuussutissarsiornermut Nukissiuuteqarnermullu Naalakkersuisoq) 

 

 

Akissuteqaat  

(Inuussutissarsiornermut Nukissiuuteqarnermullu Naalakkersuisoq) 

Aappassaaneerneqarnera 

 

 

Naalakkersuisut sinnerlugit Inussutissarsiornermut Aatsitassanullu Ataatsimiititaliap 

sukumiisumik isumaliutissiissutaanut qutsavigaara.  

 

Naalakkersuisut maluginiarpaat ataatsimiititaliaq isumaqatigiittoq siunnersuutip 

akuersissutigineqarnissaanik inassuteqarmat. Naalakkersuisut nuannaarutigaat 

akuersaarneqarmat Naalakkersuisut nutaamik samminnilernerat imermik imigassamik 

annertuunngorlugu avammut niueruteqarsinnaanermik, imermik imigassamik 

inuulluarniutaanerusutut niuerfimmut sammititsinerunngitsumik.   

 

Naalakkersuisut maluginiarpaat ataatsimiititaliap pisariaqartikkaa nutaanngorsakkanik 

suliniuteqarteqartoqartariaqartoq sermimik aamma imermik aningaasarsiutaasussatut 

iluaquteqarnissap iluatsittumik piviusunngortinneqarnissaanut. Naalakkersuisut 

neriuutigaat inatsisissamut siunnersuut suliarineqartoq nunatsinni sermimik aamma 

imermik suliffissuaqarnikkut nioqqutissiornermik pilersitsiumaartoq. 

 

Suliffeqarfiit nunatta pinngortitami pisuussutaanik iluaquteqarnissamik siornatigut 

kissaateqaraangamik namminneq sumiiffinnik periarfissaqarfiusunik 

ujarlertussaasaraluarput.  

 

Naalakkersuisut GEUS suleqatigalugu sumiissusilersorsimavaat periarfissat 

pisariunngitsumik uloriananngitsumillu sermimit aassimasumik imermik 

maqitsiviusinnaasut.  

 

Maannamut GEUS sumiiffinnik arfinilinnik nassaareersimalerpoq nunatta kitaani, 

sumiiffimmullu ataatsimut suliffeqarfik akuersissuteqarfigineqareerluni puijaasaaqqani 

imermik nioqqutissiortussamut. Sumiiffiit allat tallimat kingusinnerusukkut 

neqeroortitsiviussapput. Ilutigisaanillu GEUS-ip sumiiffinni pineqartuni arfinilinni imeq 

misissuivigisimavaa qularnaarlugulu imeq pineqartoq EU-mi imermut imigassamut 

eqqiluitsumut maleruagassanik naammassinnissinnaasoq.  

 

Siunnersuut tamatuma saniatigut periarfissiivoq iluaquteqarnissamut 

akuersissuteqartarsinnaanermut kisermaassilluni ingerlanneqarsinnaasunik aammali 

kisermaassiviunngitsumik ingerlanneqarsinnaasunik, aammalu RAL-ip pinngitsoorani 

assartuisuunissaanik atuinnginnissamik periarfissaqartitsilluni. Kiisalu aamma 

siunnersuummi periarfissaavoq akileraarutinik akitsuutinillu suliffeqarfiit 

akiliisanngikkallarsinnaanerannut, piffissami killilikkami aaqqissuussisinnaanermut.  

 

Taamatut oqaaseqarlunga Naalakkersuisut sinnerlugit matumuuna siunnersuut 

saqqummiunneqarnermisut akuersissutigineqarnissaanut innersuutissavara.  

 

 

 


